BOCHOR REAK 25AK ATHWAR

Onor
Kristre adi manotan dularia Go-Baba, boeha-miserako- jotoko Jisu maran

Tehen do Bochor reak bar gel moréyak Athwar kana. Tehenak Bhage Sombatre Probhu
Jisu do darkha bagwanre kamiyakoak phen kathae laiabon kana. Adhomko do setakre
darkha bagwanre kami etohockeda ar etakko etak oktere hohoko namleda ar adhomko do

bela mucat oktere kami reak hohoko namkeda; menkhan kisar do danigeye tahékante,
sanamko mimit Dinar kategye ematkoa.

Bhage Sombat do abo noa sikhaunaeye emabon kana je Isorak sahai do somoy, aidari, gun
ar manwawak hudis leka do ban kana. Uni do tisge manwako hoho do bae bagiyetkana ar
Uniak sabad anjom tayom, Uni tayomte taram bilom do ban kana.

Jion reak aema oktege, abo sanamko do mit etak horko sdote jurik do abo sadharon mon-
suba kana ar etak horak dhon-sompod, taka-paisa, horok-bandi, orak-duar nelte
karaekuruc ho sadharon mon-suba kan tabona. Isor do abo sanamko karackuruc khon Isor
sarhao lagit neotae emabon kana, goro-gopro reak hohoe emabon kana ar mit jhomokte
kami lagit hohoe emabon kana.

Dela, dularia Go- Baba, boeha-miserako, aboak ontor khon hiska, karackuruc, baric bebhar,
ar lalocko, Isor then bon samanma jemon Uni do Acak daman mayamte aboak ontor doe
um saphaema ar goro-gopro hatinre sagare benaobonma.

Pahil Pat
Isaias nabiak puthi khon tehenak pahil pat Isaias 55:6-9

[6] Probhu Isor do sorreye tahenrege uni sec’ ruarok’pe; ar sorreye tahenrege uni fam
barayepe. [7] Bedhorom hor do ac’ak’ hore bagiyak’'ma ar dustami hor do ac’ak’ sanam
hudisak’koe bagiyak’ma. Uni do Probhu Isor sec’e acur ruarok’ma, inakhan uni cetanre Probhu
Isor doe mayak’a; aboren Isor sec’geye ruar ma, ente uni do asambhere ikaitaea. [8] Probhu
Isore meneda, “Inak’ hudis jonak’ko do apeak’ hudisak’ko leka do ban kana; ar inak’ hor ho
apeak’ horko leka do bankana. [9] Sermako cet’leka dharti khon dher cotge, onkage inak’
horko hé apeak’ horko khon dher sangingea, inak’ hudisak’ko hd apeak’ hudisak’ko khon dher
cotgea.

Noage Probhuak katha do.
Seren Ruarok Orhé Serenko 144:2-3, 8-9, 17-18
Coran: 144:18

Coran: Probhu do Ac botoraekan sanamko then sorgea.

1. Jao hilokin maranmea



Ar jug cetan jug Amak nutumin sarhaotama.
Probhu doe marangea ar adl sarhao nam lekgeae,

Uniak marantet do ban jokha dareakkana.

2. Probhu do daya are mayawangea,
Edrek lagit tahri ar dayateye perecgea.
Probhu do sanamko lagit herane bhagea,

Sanam sirjonko lagite dayawangea.

3. Probhu do Acak sanam horkoreye dhoromgea,
Ar Acak sanam kaimikore dayakic kanae.
Ac hohoaekan sanamko thene sorgea,

Onko okoe sora monteko hohoaekan.

Dosar Pat
Philippiko then bhoranic Prerit Paulusak cithi khonak tehenak Dosar Pat Philppiko 1:20-24, 27

[20] IAak’ pura biswas menak’tina je, okatak’te hd in do ban lajao ocok’a, bickom dil menak’tina,
cet’leka lahate in hotete Masiyak’ thonok sodorok’kan tah&kan onkage nitok’ hé hoyok’a ban don
gujuk’ ar ban don jiwedok’; [21] ente in lagit’ jion do hoyok’ kana Masige ar moron do porhotet’. [22]
Menkhan jiwet’'gen tahen khan endekhan ona do nonkan mit'tec’ kami reak’ ate imana jemon bhage
jo hoyok’tin. Ar okatak’ in bachao jona ona do ban badaea. [23] Banarge i doe oren kana. 1A do
gujuk’te Masi tuluc’ tahen sanan kana, ente ona do artet’ge bhagea. [24] Enhd ape lagit’ baricao tahen
do arhd barti jarurtina.

[27] Joto khon maran katha do hoyok’ kana, ape do nonka leka jion khemaope one okatak’te Masi
rean bhage sombat reak’ lek kan. Endekhan in apnarte hec’katen ielpe se sangin khon apeak’ kathan
anjom, ar in badae banma, ape do mit’ Jiurepe tengo tak akana mente ar bhage sombat hotete okatak’
biswas hijuk’kan ona lagit’ mit'tepe khataok’ kana.

Noage Probhuak Katha do...

Sarhao Aran Prer. Kami 16:14
Alleluia!
E Probhu, aleak mone jhijtaleme, jemon Amren Hoponak kathale hetawak.

Alleluia!



BHAGE SOMBAT
Sonot Matiye olakat leka Bhage Sombat Mati 20:1-16

[1] “Serma raj do mit'ten orak’ kisar lekana, one okoe do ac’ak’ darkha bagwanre kamiyako
lagaoko lagit’ paha poho jokhec’ bahreteye odok calaoen. [2] Uni do kamiyako tuluc’ dinre
mimit’ Dinar kateye rikitket’te ac’ak’ darkha bagwanteye kolkat’koa. [3] Ado baskeak’ ber okte
uni do arho bahreteye odok senena ar bajarre etak’ko auriyak’ tengo bara akane nelket’koa.
[4] Uni doe metat’koa, ‘ape ho inak’ darkha bagwante kami lagit’ calak’pe. I do hok reak’ in
emkatapea.’ [5] Onate onko hor hd kami lagit’ko calaoena. “Uni kisar do arho tikin ar tarasin
jokhec’ bahrete senkateye onkakeda. [6] Arhd uni do hudin dak’ lo ber okte odok senkate
etak’ko tengo akane namket’ko khane metat’koa, ‘auriyak’ do cedak’pe tengo akana?’ [7]
“Onko doko metadea, ‘okoe hd kamire bako lagaolet’lea.” “Uni doe metat’koa, ‘Do, ape hd
inak’ darkha bagwante senkate kamipe.’ [8] “Ado ayup’en khan darkha bagwanren malik do
ac’ren gutiye metadea, ‘kamiyako hoho agukom ar tayomtenko khon ehop’kate lahatenko
habic’ mimit” mimit’te kurai emakom.” [9] “Khan hudin dak’ lo ber oktere okoe do kamiko
dhurau ocolen onko do hec’kate mimit’ Dinarkateko idikeda. [10] Onate okoeko pahilre
kamiko ehop’len onko do bartigeko nama menteko hudiskeda, menkhan onko hd mimit’ Dinar
kategeko namkeda. [11] Onate onko do kisar uparte karac’ kuruc’ente memenko ehop’ena,
[12] ‘Ale do gota din jharla jharli setonrele kamikeda. Menkhan mucat’re okoe kamireko
dhurau ocolen onko do eken mit’ ghariko kamikeda, ar ale somangem emat’koa.’ [13] “Unre
malik do onko modren mit’ hore metadea, ‘E ho, in ma bacon behok akat’me. In do cet’ am
tuluc’ mit’ Dinarte ban rikitlak’a? [14] Amak’ paona hataokate calao jonme. In do am cet’ lekan
emat’me, onkage nui tayomic’ hd emayin menjonkana. [15] Ar okatak’ inak’ kan, ona do cet’
inak’ kusileka larcar reak’ ektiari banuk’tina? Se ifnin dayak’kante mét’ jolok’kan tama?’ ” [16]
Golpo mucat’re Jisui menkeda, “Onkage okoe do tayomre menak’ko onko doko lahak’a ar
lahatenko doko tayomok’a.”

Noage Probhuak Jisuak Bhage Sombat do...

Dhorom Galmarao
Kristre adi manotan dularia Go-Baba, boeha-miserako- jotoko Jisu maran

Tehen do Bochor reak bar gel moréyak Athwar kana. Tehenak Bhage Sombatre, aboren
Probhu Jisu do darkha bagwanre kamiyakoak phen kathae laiabon kana ar ona hotete,
aboko lagit sikhaunae dohoyetkana. Adhomko do baskeak ber okte, tikin ber okte, tarasin
okte, hudin dak lo okte ar ayup oktere, Uniak darkha bagwanre kamiko porthonkeda. Kami
mucatre, darkha bagwanren Kisar do, sanamkoge mimit Dinari katecgeye ematkoa.

Baskeyakre kamire lagaolen kamiako do, adige mon dukko atkarkeda cedak je unko do hok
leka kurai bako namleda cedak je unko do etak horko saoteko jurikkan tahékana. Darkha
bagwanre kisdrak do, unko sanam kamiako noa kathae metakkana, “Ar okatak’ iriak’ kan,
ona do cet’ inak’ kusileka larcar reak’ ektiari banuk’tina? Se ifin dayak’kante mét’ jolok’kan
tama?’ ” Tehenak Bhage Sombat hotete, Probhu Jisu do abo sanamko noageye metakbon
kana je Isorak rajosti do aboak hudis leka do ban kana. Uniak rajosti do- sahai, bhor-dan,
dani ar dularre rehetakana.



1. ISOR DO ABO SANAMKO HOHO BAE MUCATETKANA

Darkha bagwanren kisar do Acak bagwanre kami lagit, aema oktege kamiako hohoye
odoklena. Noa hotete, noage bujhaukkana je Uni do jaoge Acak kami lagit kamiako hohoe
emakko kana. Aboren Isor do adi usara do bae hadosokkana. Uniak hoho cahe bilomtebon
gong ar se hoho torabon gong, menkhan aboren Isor do jaogeye hohoabon kana. Uniak
hoho do sanam jugren horko lagitge kana. Uniak hoho do damangea, Uniak hoho aten hor
do sahai ar bhorko nametkana. Isor do, aboak jion reak jadhan oktege hohoe em
dareyabona. Isorak hoho do maran katha do ban kana menkhan Uniak hoho aten kate cet
bon gotayet kana, onage maran katha do. Isor do Acren horko jaoge hohoe emako kana.
Uniak hoho aten kate, Uniak hoho leka jion reak kamiko bon purauetkan se ban? Onage
jion reak asol kukli do.

2. ISORAK SAHAI DO BANGE BON LEKHA-JOKHA DAREYAKA

Kisarak darkha bagwanre, pahilre kamiko ehoplen kamiako do bartigeko nama menteko
hudisket kan tahena cedak je unko do aema ghonta jastiko kamiakada mente. Pahilre
kamiko lagaolenko hd, Kisar do mimit Dinarigeye emakkoa. Isorak dani ontor do, Dinari se
taka-paisate do bange hudis darekea. Isorak sahai do bangebon akhrin darekea ar
bangebon kirin darekea. Isorak sahai do dan kana. Isor do Acak kusi leka, Acak dane
hatinabon kana. Isorak dan ar bhorko do- sanamko do bina kirinteko nametkana.

Jion reak daharre, aema dhao abokoak hudis do noage je in do aema ghontan koeakada ar
onate in do jastige Isorak bhor nam lekgeyan menkhan aboren Isor do, aboak hudis ar
aboak lekha-jokha leka bangeye emabon kana. Isorak lekha-jokha do, aboak hudis khon
bahregea. Abo do Isor lagitbon kamiyetkana ar Uniak bhor nam lagit do ban, Uniak dular
do jaoge abo sanamko cetanre menaka. Uniak nojorre, abo sanamko do bon barabarigea.

3. MIT-ETAKKO SAOTE LEKHA-JOKHA DO ABOAK RASKAE ATETKANA

Kisarak darkha bagwanre, pahilre kamiko ehoplen kamiako do dukko atkarkeda cedak je
unko do thorako namkeda menkhan unko do dukko atkarkeda cedak je unko tayom kamiko
lagaolenko ho unko barabariko namkeda. Noage unkoak duk reak asol karon do. Noage
unkoak hadosok reak karon do. Noage unkoak mone katic reak karon do. Noa khonge, abo
sanamko lagit do maran ar soros sikhauna menaka.

Abo sanamko do jaoge, aboak dhon-sompod, taka-paisa, orak-duar, gharonj, gun ar bhor-
danko mit-etak horak sdotebon juriyetkana. Ar aboak hudis leka, abo khon bartiko
namakat horko cetanre hiska janamabon kana. Aboak ontorre, hiska reak sunga do, aboak
ontor reak kusi-raskae jometkana. Aboak dhon-sompod, taka-paisa, orak-duar, gharonj,
gun ar bhor-danko etak horko saote juriyete, abo do bon karank kana. Aboak bhorko do,
mit-etakko s3ote jurikte, aboak kusi-raska do cabaka. Mit-etakko sdote aboak lekha-jokha
do, aboak m6tko karanyetkana. Isorak bhor-dan lagit, jaoge sarhao lek kana ar Isor sarhao
reak mon-suba tahén khan mit-etakkoak bhor-danko relte abo hé raskabon atkar nama.

4. ISORAK BICAR DO DAYA-MAYARE REHETAKANA

Darkha bagwanren Kisar doe menetkana, “Ar okatak’ inak’ kan, ona do cet’ inak’ kusileka
larcar reak’ ektiari banuk’tina? Se inin dayak’kante mét’ jolok’kan tama?’ ” Isor do tisge behok
do bae kamiyetkana. Isor do sanamkoge hok salake bicaretkoa. Aboren Isor do danigeyaye.
Uni do daya-mayateye perecgea.



Noa do aboak sagaire aema dhaoge hoyokkana. Adhomko do jion reak daharre adi
dhaogeko nurakana menkhan ona reak mane noa do ban kana je unko do bina daya-mayate
bicarko hoyoka. adhomko do adi bilomge kamiko porthonakada, menkhan Isorak sahai do
unko ho Acak darkha bagwanre kami lagit ona okteye emako kana ar Acak kusi leka bhage
kurai hoye emako kana. Uniak bicar do daya-mayare rehetakana. Uni do sanamko hok
salakgeye bicaretkoa.

5. MUCATKO DO UNIAK SAHAITE PAHIL HOKO HOYOKGEA

Jisu do noa katha menkateye mucatetkana, “Onkage okoe do tayomre menak’ko onko doko
lahak’a ar lahatenko doko tayomok’a.” Dhartiren horkoak nojorre maran hoyok lagitte,
dhon-sompod, taka-paisa, orak-duar, bhage cakri ar somajre bhage nutum tahen jarur
kana, menkhan aboren Isor do aboak ontorgeye bengetatkana. Isor samanre maran ar latu
hoyok lagitte, aboak ontorge sapha-saphi doho hoyoka.

Manwakoak nojorre hudinko lekhakkan horge, Isorak mét samanreko marangea. Uniak
darkha bagwanre bilomte kami lagaoakan hor ho, Uniren sakhiye benao dareyaka. Jakayus
do masul uthau hore tahékana, metakme uni do joto khon tayome heclena, menkhan mon
acur hotete, uni do pahile lekhakkana. Mati ho, masul uthau hore tahékana, menkhan Uni
hé Jisuren celaye benaona, metakme mucat hor do pahil hore benaoena. Lotghutire saplen
ayu do, kai reak ikaye nametkan ar aase nametkana. Nonkage, aema namunakoge
menaka.

MUCAT KATHA

Dela tobe, dularia go-baba, boeha-miserako, tehenak Bhage Sombat do aboak nojok bodol
lagit neotae emabon kana. Mit-etakko sdote, goro-gopro katec tahén reak sikhauna
emabon kana. Mit-etak horak dhon-sompot, taka-paisa, jumi-jaega, orak-duar ar
gharonjko nelte alobon hiskakma ar alobon lalocma. Dela, mit-etakko alobon bicarkoma
menkhan aboak jionre namakat, sanam latu-kati¢ bhor-dan lagit, sarhao ar joharbon
emaema.

Nehor Koe

NAEKE / AYURIC: Kristre dularia Go-Baba, boeha-miserako, aboren Sisirjauic Serma Baba
do jaoge, abo sanamko Acak darkha bagwanre kami lagit hohoe emabon kana . Uni do
bilomte hijukkanko bae ocok gidikako kana. Uniak darkha bagwanre kamiko do, bhage

kuraigeye emakko kana. Uniak daya-maya cetanre patiau doho kate, dela aboak koeko,
aboak gharonj reak koeko, girja reak koeko, ar disom reak koeko, Uni then bon samanma.
Dela aboak ror ruar do hoyokma:

E Probhu, aleak koe anjomtaleme.

E serma ar otren Sisirjauic Sirjon Baba, ale do aleren Girjaren Gukpic, Dhorom Papa Liyo
lagit’le nehorokkana, dayatamte, Amak bhor dante pereckaeme jemon Uni do sanam
boeha-miserako talare Isorak bhor danko reak Bhage Sombat do sanamko thene porcarte,



Uniak dular, ika-ipika, goro-goprote do jaoge pasnaote Bhage Sombat do pasnaok ar Uni
do noaren sagare hoyok. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do aleren dhorom subaren ayuic- Bishop Baba-
...... lagitle nehorokkana, Amak sahai unire jhalkaome jemon uni do Amak darkha
bagwanre rikir monte Bhage Sombate porcarte dhorom subaren sanam patiauanko then
Isorak sombat jaoge jahir ar Serma calak daharre sanamkoye ayurko. Noa lagit’ debon
koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do disomren sanam ayurko lagit'le koeyet’kana,
okoeko do disomko calao-benaoetkan, Amak daya-dular unko cetanre jhalkao ocueme
jemon unko do disom horko lagit dularre rehetakan an ar niyomko benaote, disom-disomko
talare do jaoge helmel tahente, mitten bhage manwa somajbon benao rakapma. Sanam
disom ayurko bud-akil emakome jemon unko do sanamkoak lahanti lagitko kamie. Noa
lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do disomren sanam horko lagitle nehorokkana,
asokaete okoeko do lobh ar laloc karonte bene-baeri menakko, sanamko cetanre Amak
sahai de jarieme jemon unko do bhage mon-subako namte, sanam sahai lagit Isor sarhaoko
emae. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do Amak darkha bagwanre kami reak hohoko

namakat sanam horko lagitle nehorokkana, dayatamte bengetakome jemon mone
lagaokateko kamiete, bhage kurai reak bhage joko nam ar unkoak bhage namuna nelte
sanamko, Uni panja lagit mone-jiwire tetan janamako. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do onako sanam gharonjko lagitle koeyetkana,
okare do larhai-jhogra, bene-baeriko menaka, ar juri-pari talare hiska janamakan, Amak
sahai unko sanamko cetanre de jhalkaome jemon unko do Amak sahaite ika-ipika reak bhor
danko namte, bhage gharonjko benao rakapma. Noa lagit’ debon koema.

E Probhu, aleak koe anjomtaleme.



E serma ar otren Sisirjauic Sirjon Baba, ale do sanam isai boeha-miserako lagitle
nehorokkana, Amak dular reak umulre sanam isai boeha-miserakole jimayetkoa, bhor dan
emakome jemon sanamko do mit-etakko s3ote helmelre tahen reak bhorko nam ar manwa
gharonj benaore sahai bare emakome. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do sanam juan kora-kuriko lagitle nehorokkana,
asokaete unko sanamko lagitge, okoe do jion lagit bhage ar lekman kami ar cakriko
sendraedekan, unko sanamko Amak bhor dan emakome jemon unko do nijak jangare
tengo lagit kamiko nam. Bhage kami nam lagit sahai emakome. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do noa mission dinda ar atu-tola reak girja
lagitle arojetkana, Amak bhor dan de jhalkaome jemon joto patiauan boeha-miserako do-
jaoge Isor sarhao reak mon-subako nam ar namakat gunko do mit-etak horko sdote hatin
reak sahaiko namma. Noa lagit’ debon koema.

E Probhu, aleak koe anjomtaleme.

NAEKE / AYURIC: E dularia Sisirjauic ar sanam sahairen bumbugokkan Jharna, Am do aleak
hudis khon bartigeyem danigea. Am do Amak darkha bagwanre kami lagit jaoge hohom
emale kana. Aleak ontor khon badai, rangau, hiska, retha-rithi, laloc ar baric bebhar khon
bancaolem. Amak sahai emaleme jemon ale do Am sarhaome reak mon-subale namte,
jaoge Amle sarhaome ar jion reak mimit latu-katic¢ bhor dan lagit, Amle sarhaole emame.
Ini aleren Probhu Krist hotete. Amen.

Fr. Nanku Nicholas Besra SDB
Don Bosco High & Technical School PVT ITI
Don Bosco Road, Krishnanagar, Nadia






